
 Հայաստանի Հանրապետության մշակույթի նախարարի
2016 թ. մարտի 14-ի N 95-Ա հրամանի


Հ Ա Յ Տ Ա Ր Ա Ր ՈՒ Թ Յ ՈՒ Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ Վայոց ձորի մարզի Արենի համայնքի վարչական տարածքում գտնվող, պատմության ԵՎ մշակույթի անշարժ հուշարձան հանդիսացող «Մագելանի» քարանձավը զբոսաշրջության  նպատակով վարձակալության տրամադրման մրցույթի մասին

Հայաստանի Հանրապետության մշակույթի նախարարությունը (այսուհետ` վարձատու), որը գտնվում է   ք. Երևան, Վ. Սարգսյան 3, Կառավարական տուն 2 հասցեում, հայտարարում է Հայաստանի Հանրապետության Վայոց ձորի մարզի Արենի համայնքի վարչական տարածքում գտնվող, պատմության և մշակույթի անշարժ հուշարձան հանդիսացող «Մագելանի» քարանձավը զբոսաշրջության  նպատակով վարձակալության տրամադրման մրցույթ (այսուհետ` մրցույթ)։ 
Մրցույթին մասնակցելու իրավունք ունի ցանկացած իրավաբանական անձ և անհատ ձեռնարկատեր` անկախ նրա օտարերկրյա լինելու հանգամանքից:

Սույն մրցույթի հրավերը հնարավոր է ներբեռնել Հայաստանի Հանրապետության մշակույթի նախարարության պաշտոնական www.mincult.am կայքից՝ մրցույթի հայտարարության հետ մեկտեղ:
Փաստաթղթային ձևով հրավեր ստանալու համար վարձատուին պետք է ներկայացնել գրավոր դիմում։ Վարձատուն ապահովում է փաստաթղթային ձևով  հրավերի  տրամադրումն անվճար` այդպիսի պահանջ ստանալուն հաջորդող աշխատանքային օրը։ 

Էլեկտրոնային ձևով հրավեր տրամադրելու պահանջի դեպքում վարձատուն ապահովում է հրավերի` էլեկտրոնային ձևով տրամադրումը դիմումն ստանալու օրվան հաջորդող աշխատանքային օրվա ընթացքում։ 
Մրցույթի հայտերն անհրաժեշտ է ներկայացնել ք. Երևան, Վ. Սարգսյան 3, Կառավարական տուն 2, 6-րդ հարկ, ՀՀ մշակույթի նախարարության «Մշակութային ծրագրերի իրականացման գրասենյակ» ՊՀ հասցեով, փաստաթղթային ձևով, հայերեն` մինչև սույն հայտարարության հրապարակման օրվանից հաշված  60-րդ օրվա՝ մայիսի 13-ը, ժամը 18:00-ը։
Հայտերի բացումը տեղի կունենա ք. Երևան, Վ. Սարգսյան 3, Կառավարական տուն 2, 5-րդ հարկ (գրադարան) հասցեում,  հայտերի ներկայացման վերջնաժամկետի ավարտին հաջորդող աշխատանքային օրը՝ 2016 թվականի մայիսի  16 -ին`  ժամը 11:00-ին։
Մասնակիցների մասնակցության իրավունքի և որակավորման չափանիշների (ինչպես նաև այլ պահանջների մասով)` մրցույթի հրավերով սահմանված պայմաններին համապատասխանությունը գնահատելու համար մասնակիցները հայտով պետք է վարձատուին ներկայացնեն  մրցույթի հրավերով նախատեսված փաստաթղթեր։

Մրցույթում հաղթող ճանաչված մասնակցին սահմանված կարգով կառաջարկվի կնքել Հայաստանի Հանրապետության Վայոց ձորի մարզի Արենի համայնքի վարչական տարածքում գտնվող, պատմության և մշակույթի անշարժ հուշարձան հանդիսացող «Մագելանի» քարանձավը  (այսուհետ` քարանձավ) զբոսաշրջության  նպատակով վարձակալության տրամադրման պայմանագիր (այսուհետ` պայմանագիր)։

Ընտրված (հաղթող) մասնակիցը որոշվում է հրավերի պահանջներին բավարար գնահատված հայտեր ներկայացրած մասնակիցների թվից` զբոսաշրջության  նպատակով քարանձավի օգտագործման և պատշաճ պահպանման առաջարկվող ծրագրի, վարձավճարի և ներդրումների չափի առաջարկների հիման վրա՝ հրավերով սահմանված կարգով առավելագույն միավոր ստացած մասնակցին նախապատվություն տալու սկզբունքով, ում հետ կնքվում է պայմանագիր։
Սույն հայտարարության հետ կապված լրացուցիչ տեղեկություններ ստանալու համար կարող եք դիմել մրցույթի քարտուղար` Ա. Սողոմոնյանին։

                             Հեռախոս` (010) 58-51-78, (011) 58-51-78։

Էլ. փոստ` cultproject@mail.ru։

Վարձատու ` Հայաստանի Հանրապետության մշակույթի նախարարություն
